
Sa sinugdanan ang kangitngit

Ang nagtabon sa kalangitan

Imong unang gipaambit ang kahayag
Pinaagi lang sa pulong Mo

Namugna ang tanan

Sa kahangturan Ikaw ang giya ko

Hesus Ikaw ang kahayag

Kamatarong sa kasal-anan

Himaya Mo mitabon sa kalapasan
Mangitngit kong kinabuhi gidan-agan Mo
Sa kahangturan Ikaw ang giya ko

Oh Hesus

Ang presensya Mo ang kusog ko
Ning dughan Mo

Ang kahayag Mo ang paglaum ko

Ang gugma Mo kalipay ko

Ang pulong Mo kinabuhi ko

Ang dalangpanan ug kapahulayan ko

Gitawag Mo 'kong kahayag niining kalibutan
Isangyaw ang kamaayo Mo

Ipaambit ang grasya Mo

Sa hunahuna, sa pulong ug sa buhat

Makita ang himaya Mo Oh Dios

Makita ang kahayag Mo Oh Dios

Oh Hesus

Ang presensya Mo ang kusog ko
Ning dughan Mo

Ang kahayag Mo ang paglaum ko

Ang gugma Mo kalipay ko

Ang pulong Mo kinabuhi ko

Ang dalangpanan ug kapahulayan ko

Moundang ba ako sa pagsimba Nimo

Kung Ikaw ang sinugdanan ug katapusan
Mohunong ba ako pag-alagad Nimo

Bisan sa kapakyasan Ikaw ang dalangpanan

Moundang ba ako sa pagsimba Nimo

Kung Ikaw ang sinugdanan ug katapusan
Mohunong ba ako pag-alagad Nimo

Bisan sa kapakyasan Ikaw ang dalangpanan

Ako mopadayon sa paglakaw uban Nimo
Alang sa pagtuman sa kabubot-on Mo

